
బులు షాడవౌడవసంపూర్ణంబులం బ్రకీర్ణంబులుగా నావర్తనప్రకారంబులం బరి

భ్రమించు భైరవిభూపాళశ్రీరాగమాళవినాట రామక్రియా శంకరాభరణ

బళహంసాది స్త్రీపురుషరాగంబులు శుద్ధసాళగసంకీర్ణంబుల శ్రవణమనోహరం

బగున ట్లంగుళీస్పర్శనచమత్కారవిశేషంబునఁ బాదుకొలుపుచు రాగాలప్తి

సమేతంబుగాఁ ద్రిపురవిజయాపదానంబు రూపకాలప్తిమార్గంబున వినిపించిన

దద్గానంబు నాకర్ణించి గోకర్ణవలయుం డాదరించిన నంతఁ దద్భావం బెఱింగి

పరమేష్ఠికుమారుం డి ట్లనియె.

	చ.	
ధరణిఁ బదద్వయం బనలతారకనాయకలోకబాంధవుల్

గరహర నీకు నేత్రములు గాడ్పులు నాభి జలంబు .... మం

బరము శిరంబునై నిగమపంజరకీరము నీశరీర మీ

శ్వర జగదేకపూర్ణవిలసన్మహిమంబున నుల్లసిల్లెడున్.

	క.	
అవనతముఖమగు తామర, పువుటిత్తిగ మీదుగాఁగఁ బొంగించి శిర

స్థవనజసహస్రపత్రము, లవి క్రిందుగ నమృతమాను యతి యసమమతీ.



	 132







	క.	
భుక్తియు ముక్తియు నొసఁగఁగ, శక్తుండవు నీవె యనుచు సంసారసుఖా

సక్తిఁగడకొత్తి భక్తులు, భక్తి న్నినుఁ గొలుతు రమృతభక్తాధీనా.

	శా.	
బ్రహ్మాండోదరపూరితుండవగు నీపాదాంబుజద్వంద్వమున్

బ్రహ్మాదుల్గనలేరయైనను భవద్భక్తిప్రభావోన్నమ

ద్బ్రహ్మజ్ఞుల్ హృదయంబులం దలఁచుచుం బ్రఖ్యాతులై చాలఁద

ద్బ్రహ్మాహానందసుఖంబు నొందుదురు రుద్రా భద్రనిర్వాహకా.

	వ.	
అని నానాప్రకారంబుల నిర్వికారాకారుండై నీరజాసనకుమారుండు కుమార

జనకుం బ్రణుతించిన నాపన్నగకంకణుండు ప్రసన్నుండై యతని కిట్లనియె.

	చ.	
మునివర నీ వెఱుంగనివి మూఁడుజగంబుల లేవు దజ్జగ

జ్జనితములైన వృత్తము లజస్రము ధాతకుఁ గానిపించు నా

యనకడనుండి నీవిటకునై చనుదెంచుట కెద్దిహేతు వీ

వనిగనఁగోరి త్రిమ్మరుదు వంతియ కా కితరంబు గల్గునే.

	గీ.	
భామినీసుతార్థపశుగతం బగుకోర్కి, లేదు నీకు నొక్కలేశమైన

ముక్తి వేఁడె దన్న ముక్తుండ విటమున్న, యేమి గోరి వచ్చి తో మునీంద్ర.

	క.	
అని నీలకంధరుఁడు ప,ల్కినపల్కుల నాలకించి కేలిమొగుపుతో

మునివరుఁడు వినయవినమిత, తనుఁ డై యిట్లనియె నతనుదళనుని[1]తోడన్.

	↑ తోనన్

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 ఫిబ్రవరి 2021న 15:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

